
यस अध्यायको निम्ति पढ्नुहोस्: उत्पत्ति ३:१-१३, ४:१-४, ६:१-८, १२:१-८, २२:१-१८, २८:१०-२२ र तितस १:२।
स्मरण गर्नुपर्ने पद: ×—ओहो, परमेश्‍वर त यस स्थानमा पो हुनुहुन्दो रहेछ ! मलाई त थाहै थिएन।‘ याकूब तर्सिए। उनले भने, —यो कस्तो पवित्र स्थल रहेछ ! यो पक्कै परमेश्‍वरको घर हुनुपर्छ। स्वर्गद्वार यहि हुनुपर्दछ।‘" (उत्पत्ति २८:१६,१७ रूपान्तरित)।

कुनै वस्तुलाई पूजा गर्ने प्रत्येक मानव जातको स्वभाव हो। हाम्रो जीवनमा कसको आराधना गर्ने भन्ने रोजाई अत्यन्त महत्त्वपूर्ण हुन्छ। विषेश गरेर अन्तको समयमा दुई खालका आराधना गर्ने मानिसहरूलाई मध्य नजर राख्दा यो विषय जल्दो बल्दो विषय हुन गएको छ: (१) एक थरीका मानिसहरू जसले सनातन सृष्टिकर्ता परमपिता परमेश्‍वरको आराधना गर्ने र (२) सैतान र उसका प्रतिमूर्तीहरूलाई आराधना गर्ने।
   
ठूलो अन्तर भएका ती दुवै खालको आराधनाको बिऊ उत्पत्तिको सुरूमै भएको हामी पाउँछौँ। उदाहरणमा, केन र हावेलको कथामा दुई खालका उपासकहरू पाउँछौँ। जुन रूपमा परमेश्‍वरको आराधना गर्नुपर्ने हो त्यहि अनुसार हावेल उहाँको आराधना गरेको थियो। अनि केनले चाहिँ मनगढन्ते तथा गलत प्रकारले गर्ने आराधनामा आफू सामेल भएको थियो। हावेलको आराधनालाई परमेश्‍वरले स्विकार गर्नुभयो, तर केनको चाहिँ गर्नुभएन, किनभने हावेलको आराधनाको आधार मुक्ति भनेको विश्वासबाट मात्रै पाउँछ भन्ने आत्मज्ञानमा थियो भने केनको चाहिँ आफ्नो अथक प्रयास वा धर्मकर्मबाट मोक्ष पाउँछ भन्ने धार्मिक दिक्षामा आधारित थियो। मानिसले उत्पादन गरेको सबै खालका धर्महरूले यहि दिक्षामा जोड दिँदछ। सबै गलत खालाका उपासनाहरूको आधार नै कामद्वारा मुक्ति पाउने विश्वास हो। बाइबल भरि यस विषयमा बारम्वार देखापरेको हामी पाउँछौँ। सत् आराधना, भक्ति वा उपासनाको केन्द्रविन्दु केवल परमेश्‍वर मात्र हुनुहुन्छ। सत् आराधनाले परमेश्‍वरको शक्ति र भलाईमा केन्द्रित गराउँछ। तर गलत तथा भ्रामक खालका आराधनाले मानिसलाई र उसको आफ्नो स्वार्थतामा केन्द्रित गराउँछ। गलत धर्मले मानिसलाई उचाल्दछ भने सत्य धर्मले परमेश्‍वरलाई उचाल्दछ।


१. अदनको वँगैचामा आराधना (उत्पत्ति ३:१-१३)
      आदम र हवाको नयाँ घरको बारेमा उत्पत्ति १ले वर्णन गर्दछ। जगतको सृष्टिकर्ता परमेश्‍वरले भर्खरै सुन्दर नयाँ ग्रहलाई रच्नुभएको थियो। (सारा जगतको सागरमा भएको तारा मण्डलको बालुवाको एक कण जस्तो यस पृथ्वीलाई एक सौर्य मण्डलको एउटा कक्षमा परमेश्‍वरले स्थापित गर्नुभएको थियो)। परमेश्‍वरले आफ्नो सारा सृष्टिको काम प्रथम् परिवारलाई सृष्टि गरेर सम्पन्न गर्नुभएको थियो। परमेश्‍वरबाट यस पृथ्वी ग्रह सद्दय रूपमा आएको थियो। विषेश कारणवस: यस पृथ्वी स्वर्गको निम्ति अनुकरणीय उदाहरणको हुन सृष्टि गरिएको थियो।
    
यस कथाको अर्को महत्त्वपूर्ण भाग उत्पत्ति २:१-३मा जोडिएको पाइन्छ: परमेश्‍वरले सातौँ दिनलाई सब्बथ भनेर चोखो अर्थात् पवित्र पारेर छुट्याउनुभएको छ। एक मात्र सनातनका सृष्टिकर्ता परमपिता परमेश्‍वरले स्वर्ग र पृथ्वी सृष्टि गर्नुभएको हो भन्ने प्रमाण त्यस कार्यले देखाउँदछ। सब्बथलाई  अलग राख्‍ने कार्यले चौठो आज्ञाको मौलिक कारण दिँदछ। हप्ताको एक दिन परमेश्‍वरको विषेश रूपमा आराधना गर्न अलग गरिएको छ। पाप नगरेको समयमामा आदम र हवाले आफ्ना सृष्टिकर्ता परमेश्‍वरलाई कसतो खालको आराधना चढाइएको थियो भन्ने कुरा हामी केवल अनुमान मात्र गर्न सक्दछौँ। उनीहरूको निम्ति कति धेरै थोक त्यहि परमेश्‍वरले गर्नुभएको थियो। (उनीहरू कै निम्ति परमेश्‍वरले के गर्नुहुनेछ भन्ने कुरा तिनीहरूलाई कमै थाहा थियो होला !)।
    
आदम र हवाको दु:खान्त कथा उत्पत्ति ३:१-१३ पढ्नुहोस्। आफ्नो सृष्टिकर्ता परमेश्‍वरसँगको सम्बन्धमा कस्तो परिवर्तन आदममा भयो? (उत्पत्ति ३:८-१०)। परमेश्‍वरले सोध्नुभएको प्रश्‍नको जवाफ आदमले कसरी दिएको थियो? (उत्पत्ति ३:११-१३)। उनलाई के भयो त्यो उनको जवाफले कसरी बताउँछ?
    
परमेश्‍वरले नखानु भन्नुभएको फल खान्दा आदम र हवा पतित भए। त्यसको फलस्वरूप अचानक धेरै परिवर्तन भए जुन् पहिला थिएन। त्यो परिवर्तन रातारात नभएर तुरन्तै भएको थियो। परमेश्‍वरको आज्ञा तोडेको कारण मानिसको नैतिक स्वभावमा परिवर्तन भयो। धार्मिक आचरण बदल्यो। परमेश्‍वरप्रति देखाउनु पर्ने प्रेम, भरोसा र श्रद्धामा परिवर्तन भयो। त्यसको सट्टामा त्रास, दोषी, लज्जा, अधर्म, दुष्ट चरित्र आदिले मानव हृदय भरियो। परमेश्‍वरको उपस्थितिमा आफू हुन चाहने चाहनाको सट्टामा उहाँबाट मानिस लुक्न थाले। परमेश्‍वरसँगको सम्बन्धमा आदम र हवाले बर्वाद पारे। अबदेखि परमेश्‍वरसँग घनिष्ट रहेर आनन्द मान्ने सम्बन्ध (उत्पत्ति ३:८)ले भिन्न रूप लिन थाल्यो। जब परमेश्‍वर आदम र हवाकहाँ आउनुभयो तब तिनीहरू उहाँको उपस्थितिबाट लुके। आफूलाई सृष्टि गर्ने परमेश्‍वरबाट तिनीहरू लाजले भुतुक्क भएर लुके। उनीहरू उहाँदेखि तर्से, भयभित भए। उनीहरूले अपराधी मनस्थिति बोक्न थाले। 
   
पापले मानिसलाई कत्तिको निचतामा झार्दो रहेछ भन्ने यो भन्दा ज्वलन्त उदाहरण अरू के होला? परमेश्‍वरसँग र मानिसहरू एक आपसमा राख्‍नुपर्ने सुमधुर सम्बन्धलाई पापले ध्वस्त पारेको कुरा केवल इतिहासको पानामा मात्र सिमित नरहेर आज पनि त्यसको सिकार हामी भइरहेकाछौँ। 
तपाईँको जीवनमा यस्तो केहि घट्ना घट्यो जसले गर्दा तपाईँ पतित हुनुभएको महशुस भयो र लाजले परमेश्‍वरबाट लुक्न चाहनुभयो? तपाईँको अमिल्दो आचरणले तपाईँको प्रार्थना जीवनमा कस्तो असर पार्र्यो । खुला हृदयले परमेश्‍वरको आराधना गर्ने चाहनालाई त्यसले कस्तो असर पार्छ त? यो रमाइलो अनुभव त पक्कै होइन, हो त?

२. अदनको वँगैचा बाहिर आराधना (उत्पत्ति ४:१-७)
पाप गर्दा भोग्नु परेको सजायँ पछि आदम र हवाले अदनको बँगैचा बाहिर आफ्नो जीवन बिताउन थाल्यो। सुसमाचारको प्रथम् प्रतिज्ञा उनीहरूलाई अदनको बँगैचामा दिइएको थियो (उत्पत्ति ३:१५)। तर अदनको बँगैचाबाट बाहिर नविस्कुञ्‍जेल कुनै पनि बलि परमेश्‍वरलाई चढाएको थियो भन्ने कुरा बाइबलमा पाउँदैनौँ। (उत्पत्ति ३:२१को आधारमा जनावरले ज्यान गुमाउनु परेको थियो भनेर अनुमान गर्न सकिन्छ, तर आराधनाको निम्ति बलि चढाएको थियो भनेर पद आफैले ईङ्गित गरेको पाउँदैनौँ)। उत्पत्ति ४मा उल्लेख गरेका केन र हावेलको कथाले बलिप्रथा प्रथम् पटक त्यहाँ भएको स्पष्ट रूपमा देखाइएको छ।
परमेश्‍वरको आराधना कसरी गरियो भन्ने प्रथम् लिखत ध्यानपूर्वक पढ्नुहोस् (उत्पत्ति ४:१-७)। केनको बलिलाई परमेश्‍वरले किन ग्रहण गर्नुभएन? तर हावेलको चाहिँ किन ग्रहण गर्नुभयो?
मानिसको पतनपछि परमेश्‍वरको आराधना गर्ने दुई खालका समूहहरू छन् भनेर केन र हावेलको कथाले देखाउँदछ। दुवैले बेदी बनाएका थिए। दुवैले परमेश्‍वरको पूजा गर्न नैवद्य ल्याएका थिए। तर एक जनाको भेटी परमेश्‍वरले ग्रहण गर्नुभयो भने अर्कोकोचाहिँ गर्नुभएन। 
कुन कुराले फरक पार्‍यो त? यो जिज्ञासा मेट्न हामीलाई एउटा कुराको यकिन हुनुपर्दछ, त्यो हो: मुक्ति भनेको केवल विश्वासबाट मात्र प्राप्त गर्न सक्छौँ। यो त्यो सुसमाचार हो जुन आदम र हवालाई प्रथम पटक अदनको बँगैचामा दिइएको थियो। तर यो मुक्तिको योजना परमेश्‍वरले संसार सृष्टि गर्नुभन्दा अघिनै बनाउनु भएको थियो (एफिसी १:४, तितस १:२)। 
धर्मकर्म वा संस्कारबाट मुक्ति पाइन्छ भन्ने धारणा केनले चढाएको भेटीले प्रस्तुत गर्दछ। सबै गलत धर्म र पूजा गर्ने प्रक्रियाको आधार नै आफ्नै प्रयासबाट मुक्ति पाउँछ भनेर स्विकार गर्नु हो। पापले गर्दा मानिस र परमेश्‍वरको बीचमा यस्तो फराकिलो खाल्डो छ कि मानिसले गर्ने कुनै पनि प्रयासले त्यसलाई पुर्न सक्दैन। रितिथिति वा धर्मकर्मले मुक्ति पाइन्छ भन्ने धारणाले त्यस खाल्डोलाई मानिसले पुर्न खोजेको भनेर देखाउँदछ।
पापी मानिस परमेश्‍वरसँग ठीक हुन केवल येशूको मृत्युले मात्र सम्वभ छ भनेर हावलले चढाएको पशु बलिले देखाउँदछ। येशू ख्रीष्टमात्र परमेश्‍वरको समाननन्तर परमेश्‍वर हुनुहुन्छ (फिलिप्पी २:६)। 
यसरी अत्यन्त प्रभावकारी उदाहरणले परमेश्‍वरको आराधना कसरी गरिन्छ भनेर हामीलाई दिइएको छ। आफ्नै कर्मद्वारा मुक्ति पाउँन हामी निरिह छौँ भन्ने तथ्य नै सबै सत आराधनाको केन्द्रविन्दु हो। मुक्ति पाउन हामीले गर्ने सबै अथक प्रयास वा धर्मकर्म केनले गरेको पूजा जस्तै हो भन्ने कुरा हामीले जान्नु आवश्यक छ। परमेश्‍वरको अनुग्रहले मात्र हाम्रो जीवनमा अनन्त जीवनको आशा पल्हाउन सकिन्छ। परमेश्‍वरको आराधना सच्चा रूपमा यसरी गरिन्छ भन्ने यो आत्मज्ञान हामी सबैले थाहा पाउन नितान्त आवश्यक छ।
आराधनाको बारेमा तपाईँको बिचार, तर्क र भावनाहरूलाई गहिरिएर सोच्नुहोस्। तपाईँले गर्ने आराधनामा येशू कत्तिसम्म केन्द्रित हुनुभएको छ। वा तपाईँको आराधनामा तपाईँ वा अरू कुनै थोकले बढि प्राथमिकता पाइरहेको अनुभव गरिरहनुभएको छ कि?
३. दुई खालका उपासकहरू (उत्पत्ति ६‍:१-८)
जब अदनको बँगैचामा मानिस पतन भयो, त्यसपछि जघन्य रूपमा मानिसहरू झन झन पापमा कसरी फस्न थाल्यो भनेर उत्पत्ति ४ले खुलासा गर्दै लगेको हामी पाउँछौँ। उदाहरणमा, लामेकले बहुबिवाहको संस्कार सुरू गरे। अनि उसले कसैलाई मार्दछ। त्यो हत्याले उनी भयभित हुने मनस्थितिमा पुगे। तर  कुनै कुनै मानिसहरू परमेश्‍वरका परम भक्त हुन कोशिष गरिरहेका थिए भनेर उत्पत्ति ४:२५,२६ले देखाउँदछ। यो किन भयो भने त्यसबेला मानिसहरूले परमेश्‍वरको आराधना गर्न थालेका थिए।
के चलन चल्तीमा आउन थाले भनेर उत्पत्ति ७:१-८मा उल्लेख गरेका छन्? यो किन खतरापूर्ण थियो? यसले कुन गतिमा परमेश्‍वरका जनहरूलाई पुर्‍याइयो? 
अलि अलि गरेर दुई खालका उपासकहरू देखा पर्न थालेका थिए (उत्पत्ति ६:१-४)। यस पृथ्वीमा जघन्य अपराध अर्थात् दुष्टताले भरिन थाल्यो। यद्यपि परमेश्‍वरका केहि यस्ता पवित्र जनहरू थिए जसले उहाँको आत्मज्ञानलाई जगाई राखेका थिए। बाइबलमा यस्ता व्यक्तीहरूका केहि नामहरू मात्र उल्लेख गरेका छन्। तर प्रत्येक युगमा परमेश्‍वरप्रति बफादार हुने मानिसहरू भइरहेको हामी पाउँछौँ। परमेश्‍वरको सत्य रूपमा हृदयदेखि उपासना गर्ने मानिसहरू उहाँले खडा गरेका हुन्छन्। तर त्यो समय पनि आउँदो रहेछ जब मानिसहरू अत्यन्त दुष्ट हुन थाल्दछन् र उनीहरूलाई सखाप पार्न बाध्य  परमेश्‍वरलाई वाध्य तुल्याउँछन्। यस पछि फेरि नयाँ सुरूवात गर्न योजना गर्नुपर्ने हुन्छ।
नोहा जहाजबाट निस्केपछि सबै भन्दा पहिलो कार्य उनले के गरे भनेर उत्पत्ति ८:२०ले भन्दछ? यो किन महत्वपूर्ण छन्?
जहाजबाट निस्किने बित्तिक्कै नोहाले परमेश्‍वरको आराधना गर्नु अत्यन्त चासोको विषय हो। फेरि त्यस आराधनाको महत्वपूर्ण भागचाहिँ बलिपूजा थियो। बलिद्वारा परमेश्‍वरको उपासना गर्न उहाँका भक्तले बेदि बनाएको भनेर बाइबलले प्रथम पटक त्यहाँ उल्लेख गरेका छन्। त्यस बेदिमा नोहा र उनको परिवारले बलि चढाएर परमेश्‍वरको आराधना गरेका थिए। परमेश्‍वरमा कसरी भर परेको रहेछ भनेर संसारलाई नोहाले यहाँ देखाएको हामी पाउँछौँ। मसीहको छिट्टो आगमनको प्रतिक्षामा पनि उनी थिए भनेर उनले विश्वास गरेको हामी पाउँछौँ। आफ्ना धर्मी विश्वासी जनहरूको निम्ति जीवन दिन मसीह आउनुहुनेछ भनेर त्यस बलीले देखाएका थिए। यो बिना अरू संसारसँगै नोहाको पनि नाश हुने थियो।
तपाईँको दैनिक जीवनमा परमेश्‍वरको अनुग्रह कसरी देखाउनुहुन्छ? अझ चर्को कुरा त तपाईँ परमेश्‍वरको अनुग्रहमा भर परिरहनभएको छ भनेर तपाईँले कसरी देखाउने?
४. अब्रहामको अगाढ आस्था (उत्पत्ति १२:१-८)
उत्पत्ति १२:१-८मा अब्रामको बारेमा वर्णन गरिएको छ। त्यहि अब्राम पछि अब्रहाम भनेर परमेश्‍वरले नामाङ्करण गर्नुभएको थियो। अब्रामलाई परमेश्‍वरले बोलाउनुभएकोबारेमा पढ्दा हामीले के सिक्न सक्छौँ? उपर्युक्त पदहरूले अब्रामको कस्तो खालका व्यक्तित्व भएको हामीलाई बताउँछन्?
अब्राहामले परमेश्‍वरमा अगाढ श्रद्धा र भक्ति राख्थ्यो। तर उनको केहि परिवारचाहिँ मुर्ती पूजक थिए। उनी हुर्केका संस्कार र सभ्यतामा मुर्ती पूजा गर्ने चलन अत्यन्त प्रचलित थियो। सृष्टिकर्ता परमेश्‍वरप्रति भक्तिभाव भएको कारणले परमेश्‍वरले अब्राहमलाई पहिचान गर्नुभएको थियो। परमेश्‍वर चाहनुभएको थियो कि अब्राहम त्यस राष्ट्रका पूर्खा होउन् जसले जीवित र सत् सनातन परमेश्‍वरको उपासना गर्दछ। त्यसकारण उहाँले अब्राहमलाई आफ्नो आरामदायी र सुविधापूर्ण घर र समाजबाट अलग हुन बोलाउनुभयो।
उनको र उनकी पत्‍नीको अनुकरणीय उदाहरणले गर्दा धेरै मानिसहरू प्रभावित भएका थिए र सत्य परमेश्‍वरको उपासक हुन पुगेका थिए भन्ने कुरामा शङ्का नहुन सक्ला। तर नयाँ राष्ट्रको पिता वा अग्रज पूर्खा हुन उनलाई बोलाइएको अर्को कारण पनि थियो। ×...—किनभने अब्रहामले मेरो आज्ञा पालन गरे। मैले अपेक्षा गरेको अनुसार उनी चले। मैले दिएका मेरा आज्ञा, निति निर्देशन र व्यवस्थाहरूलाई आत्मसात् उनले गरे।‘ “ (उत्पत्ति २६:५ रूपान्तरित)। र फेरि अर्को कारण पनि छ: ×अब्रामले परमेश्‍वरलाई विश्वास गरे। उनकै विश्वासको कारण परमेश्‍वरले उनलाई ग्रहण गर्नुभयो। उनको विश्वास तथा अगाढ आस्थाले गर्दा उनी परमेश्‍वरसामु धर्मी वा ठीक हुन पुगे।“ (उत्पत्ति १५:६ रूपान्तरित) 
फेरि त्यसै वखत अब्रहामले केहि पिढादायी पाठहरू सिक्नुपरेको थियो।
अब्राहमले सामना गर्नु परेको भयङ्कर परिक्षा उत्पत्ति २२:१-१८ पढ्नुहोस्। अब्राहमलाई यो भीषण परिक्षा किन दिइयो? पद ८,१३,१४को अनुसार के यथार्थ सन्देश परमेश्‍वरले अब्राहमलाई दिन खोज्नुभएको थियो?
मुक्तिको योजनामा परमेश्‍वरको पुत्र येशू ख्रीष्टको मृत्युले अत्यन्त उल्लेखनिय भूमिका खेलेको थियो भनेर हामीले हेरेका थियौँ। हिब्रू अर्थात् इस्रायलीको बलिप्रथाले परमेश्‍वरको पुत्रको मृत्युलाई इङ्गित गरेको थियो। मानिसहरूले केवल जनावरमात्र बलिको निम्ति प्रयोग गरून् भन्ने परमेश्‍वरको चाहना थियो। तर गैर-यहूदी धर्ममा मानिसहरूले आफ्नै बालकहरूलाई बलिको रूपमा चढाउने संस्कार बसिसकेको थियो। यो परमेश्‍वरको निम्ति घृणित संस्कार थियो (व्यवस्था १२:३१)। आस्था र भरोसाको यो कस्तो खालको प्रभावशाली व्यक्तिगत पाठ अब्राहमले यस परिक्षाबाट सिक्नु परेको थियो होला जुन हामीलाई कल्पना गर्नसम्म पनि गार्‍हो  भएको हामी पाउँछौँ ! तर याद गर्नुहोस्, यो भिमकार्य बाइबलको इतिहास भरी त्यस प्रतिकको ज्वलन्त उदाहरण देखाउँछ जुन मानिसको मुक्तिको निम्ति येशूको मृत्युको अपरिहार्यताको बिकल्प छैन। येशूको मृत्युले परमपिता परमेश्‍वरको हृदयले कस्तो आघात सहनु परेको थियो होला भन्ने अलिकति तितो स्वाद अब्रहामले अनुभूति गरेका थिए। याद गरौँ, केवल येशूको मृत्युले मात्र मानिसहरूले उद्धार पाउन सकिन्छ।
अब्राहमले कस्तो खालको आस्था त्यस भिषण परिक्षामा देखाएका थिए भनेर गहिरिएर सोच्नुहोस्। यो अत्यन्त प्रभावशाली कदम थियो। यो अकल्पनिय कदम थियो। हामी विश्वासमा बलियो छौँ भनेर दावी गरौँला, तर यथार्थमा कति कमजोर पनि हुनसक्छौँ भनेर के अब्राहमको कथाले हामीलाई सिकाउन सक्दैन होला?
५. बेथेल, परमेश्‍वरको बासस्थान (उत्पत्ति २८:१०-२२)
केन र हावेल जस्तै जुम्ल्याहा याकूब र एसाव पनि दुई चरित्र भएका व्यक्तिहरू थिए जसले विश्‍वको धार्मिक इतिहासमा दुई खालका उपासकहरू छन् भनेर देखाउँदछन्। शान्त स्वभाव भएका पिता इसहाकले साहसिलो काम गर्न चाहने एसावलाई भित्र भित्रै सम्मान गर्दथे। तर त्यसको बिपरित, घरमा बस्न चाहने याकूब धार्मिक प्रवृति भएको मानिस थियो। तर उनमा गम्भिर कमजोर पनि थिए। कानुनी रूपमा आफ्नो जुम्ल्याहा दाजु एसावले पाउनुपर्ने जेठाधिकार याकूबले चाहेका थिए। त्यसकारण आमाको षडयन्त्रमा सामेल हुन आफू राजी भएका थिए। यसको फलस्वरूप याकूब आफ्नो दाजुको क्रोध र घृणाबाट बच्न घरबाट कुलेलाम थोक्नु परेको थियो। उनको प्रिय माताको अनुहार फेरि कहिलै पनि देख्‍न सकेनन्। 
याकूब भाग्नु परेको कथा उत्पत्ति २८:१०-२२ पढ्नुहोस्। उनको सपनाद्वारा परमेश्‍वरले दिनुभएको ढाढस र प्रतिज्ञालाई मनन गर्नुहोस्। याकूबको प्रतिक्रिया कस्तो थियो?
×परमेश्‍वरको बासस्थान” भन्ने शव्द प्रयोग गरिएको उत्पत्तिमा यो प्रथम पटक हो। याकूबको निम्ति केवल ढुँगाको खम्बा झौ थियो। तर बाइबलको इतिहासमा बेथेल उल्लेखनिय स्थान हुन पुगेको हामी पाउँछौँ। यहाँ याकूबले आफ्ना पूर्खाहरूका परमेश्‍वरको पूजा गरेका थिए। यहाँ परमेश्‍वरप्रति आफू बफादारी हुन शपथ खाएका थिए। परमेश्‍वरप्रति आफ्नो प्रतिवद्धता देखाउन अब्राहमले जस्तै याकूबले पनि आफ्नो आय आर्जनबाट दशांस उहाँलाई चढाउन प्रण गरे।
परमेश्‍वरको उपस्थितिले गर्दा याकूबले उहाँप्रति देखाएको श्रद्धा र भय पनि सोच्नुहोस्। परमेश्‍वरको महानता र सदाशयता यसरी याकूबले कहिलै पनि अनुभव गरेका थिएनन् होला। याकूबको अगाढ श्रद्धा, निष्ठा र गहिरो आदरभावलाई बाइबलले देखाएको हामी पाउँछौँ। यी मुद्राले गर्दा याकूबले त्यहाँ परमेश्‍वरको उपासना गर्दछ। हामीले परमेश्‍वरको उपासना गर्दा कस्तो खालको प्रवृत्ति अपनाउनुपर्छ भनेर याकूबको त्यस क्रियाकलापले देखाउँदछ। परमेश्‍वरको डर मान्नु वा उहाँप्रति अगाढ श्रद्धा तथा आदर गर्ने मनस्थितिलाई प्रकाश १४:७ले पनि पुष्टि गर्दछ।
परमेश्‍वरकहाँ आराधना वा उपासना गर्न आउँदा कुनै साथी वा मित्रकहाँ हल्का मनले आउने कुरा होइन। हामी पापी भएकोले परमेश्‍वरको महान् अनुग्रहको भोकी भएर आउनुपर्दछ। सृष्टिकर्ता परमेश्‍वरको सामु अगाढ आदर, श्रद्धा, भक्तिभाव र कृतज्ञतापूर्वक आएर उहाँको पाउमा हामी पर्नुपर्दछ। हाम्रो जीवनलाई मूल्यवान बनाउन र हामीलाई उद्धार गर्न उहाँको प्रेमपूर्ण स्नेहप्रति हामी अत्यन्त आभारित हुनुपर्दछ।
जब तपाईँ परमेश्‍वरको सामु आउनुहुन्छ तब तपाईँ कत्तिको आदर र श्रद्धापूर्वक आउनुहुन्छ? अथवा के तपाईँको कठोर, चिसो र कृतघ्न हृदयले तपाईँलाई छोपी राखेको हुन्छ कि?
उपसंहार:
थप जानकारी: एलेन जी. ह्वाइटको देहायका सामग्रीहरू पढ्नुहोस्। पाट्रियार्क एण्ड प्रोफेटसमा उल्लेखित पृ. ४७-५१को ×द क्रियशन”, पृ. ६०-६२को ×द टेम्टेशन एण्ड फल”, पृ. ७१-७४को ×केन एण्ड एबेल टेस्टेड”, पृ. १०५-१०७को ×आफ्टर द फ्लड”, पृ. १४८-१५३को ×द टेस्ट अभ फेथ”, र पृ. १९७-२०३को ×द नाइट अभ रेस्लिङ्ग”।
×परमेश्‍वरको प्रेम, सदाशयता र करुणाप्रति आभारित भएर नै याकूबले बेथलमा उहाँप्रति बफादार रहन शपथ खाएका थिए। परमेश्‍वरले दिनुभएको प्रतिज्ञाप्रति उनी भावबिभोर भएका थिए। उनको जीवनलाई परमेश्‍वरले दावी गर्नुभएको छ भनेर उनले महसूस गरेका थिए र यो दावीलाई इन्कार नगरी ग्रहण गर्नु पर्छ भनेर अनुभूति गरेका थिए। परमेश्‍वरले उनीप्रति देखाएको बिषेश दयादृष्टिप्रति उनी आभारित हुनुपर्छ भन्ने आवश्यकतालाई पनि महसूस गरेका थिए। त्यसरी नै परमेश्‍वरको प्रेम र करुणाप्रति हामीले सम्मान गर्नुपर्छ। बिगतका जीवनको बारेमा येशूभक्तले बराबर समिक्षा गर्नुपर्छ र परमेश्‍वरले उनीप्रति देखाउनुभएको बिगतका निगाहालाई सम्झेर उहाँप्रति कृतज्ञा जाहेर गरिराख्‍नु पर्छ। बिगतमा परमेश्‍वरले देखाउनुभएको कृपादृष्टिले उहाँको र स्वर्गदूतका हेरचाह येशूभक्तले पहिचान गर्नुपर्छ। परमेश्‍वरले दिनुभएको ती सबैकुराहरूलाई दृष्टिगत गरि नम्र र कृतज्ञ भएर उसले यो सोध्नुपर्छ: —परमेश्‍वरले मलाई अति भलो गर्नुभएको छ। त्यसको ऋण मैले कसरी चुक्ता गर्ने?‘ भजन ११६:१२, रूपान्तरित।“-एलेन जी. ह्वाइट, पाट्रियार्क एण्ड प्रोफेटस्, पृ. १८७बाट रूपान्तरित।

चिन्तनमनन:
1. हाम्रा सबै खालका उपसानाहरूका केन्द्रबिन्दु येशूले हामीलाई के गर्नुभयो त्यसमा आधारित हुनुपर्दछ। जब तपाईँले त्यस महत्वपूर्ण बुँदालाई मनमा लिनुहुन्छ तब देहायका जिज्ञासाहरूलाई सोच्नुहोस्: (१) येशूको आराधना किन गर्नुपर्छ? (२) आराधनाको योग्य हुन उहाँले के गर्नुभयो? (३) परमेश्‍वरको आराधना स्तुति गर्नुको उद्देष्य के हो?
2. यथार्थमा परमेश्‍वर को हुनुहुन्छ र उहाँ कस्तो हुनुहुन्छ भनेर संसारलाई देखाउन हाम्रो आराधना गर्ने शैली कस्तो हुनुपर्दछ? यस अध्यायमा सिकेको अनुसार आराधनाको कुन भाग गवाहीको निम्ति सहयोगी हुनसक्छ?
3. अब्राहमले मेलकिजडेकालाई दिएको दशांसको समिक्षा 
गर्नुहोस् (उत्पत्ति १४:२०)। कुन कुन कारणले दशांस पनि आराधनाको भाग हो भनेर थाहा पाउने? परमेश्‍वरलाई दशांस फर्काउँदा उहाँप्रति देखाएको बफादारितालाई हामीले कसरी झल्काउँछौँ?
4. आराधना गर्ने शैलीमा हामीले देखाउनु पर्ने भय अर्थात् अगाढ 
श्रद्धा र आदरभावक बारेमा सोच्नुहोस्। उपासना गर्न आउने बेलामा यो किन त्यसको उल्लेखनिय भाग हुनुपर्दछ? जब हामी परमेश्‍वरको आराधना गर्छौँ तब उहाँ पनि हामी जस्तै बराबरीमा हुनुहुन्छ भन्ने धारणा किन गलत छ?
(((




उत्पत्तिमा आराधना 

